Marisa De Simón Caballero andreak galdera egin du Osasunbidea-Nafarroako Osasun Zerbitzuko profesionalek langileen historia eskuratu ahal izateari buruz.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2012ko maiatzaren 25eko 52. Nafarroako Parlamentuko Aldizkari Ofizialean.

ERANTZUNA

Izquierda-Ezquerra parlamentu-taldeko foru-parlamentari Marisa de Simón Caballero andreak Osasunbidea-Nafarroako Osasun Zerbitzuko prebentzio-zerbitzuetako profesionalek adostasun jakinaraziz Nafarroako Gobernuko langileen historia eskuratzeko neurriari dagokionez Nafarroako Gobernuak Funtzio Publikoaren Zuzendaritza Nagusiaren neurri hori aplikatuz zer asmo duen eta gaixotasunaren prebentzioari eta osasunaren zaintzari loturiko zer helburu lortu nahi diren argitzeko eskatuz idatziz erantzuteko egindako galderari dagokionez (8-12/PES-00085), hau erantzun dio Nafarroako Gobernuko Osasuneko kontseilariak:

Helburua da langileari aurre egindako analisiak edo probak (halakorik balego) berehala eskuratzeko modua izatea, bereziki gaixotasun biologikoa gertatuz gero (xiringekin ziztatzea, etab.), atzerapenik gertatzeko edo probak bikoizteko arriskurik gabe.

Era berean, aipatu beharra dago Lan Arriskuen Prebentzio Zerbitzuko profesionalek historia klinikoak eskuratzeko aukera izan dezaten langileak ageriko adostasuna adierazi beharko duela, Nafarroako Foru Komunitatean osasun arloan pertsonek dituzten eskubideak eta betebeharrak arautzen dituen azaroaren 8ko 17/2010 Foru Legearen 67.1 artikuluak agintzen duenarekin bat etorrita.

Hori guztia jakinarazten dizut Nafarroako Parlamentuko Erregelamenduaren 192. artikulua betez.

